
INSTRUCIÓNS RELATIVAS Á MEMORIA ANUAL DOS NEGOCIANTES DE RESIDUOS DE

APARELLOS ELÉCTRICOS E ELECTRÓNICOS (RAEE)

INSTRUCIÓNS XERAIS

Coa entrada en vigor do  Real Decreto 110/2015, do 20 de febreiro, sobre residuos de

aparellos eléctricos e electrónicos (RAEE),  e o Real Decreto 27/2021, de 19 de xaneiro,

polo  que  se  modifican  o  Real  Decreto  106/2008,  de  1  de  febreiro,  sobre  pilas  e

acumuladores e a xestión ambiental dos seus residuos, e o Real Decreto 110/2015, de 20

de febreiro, sobre residuos de aparellos eléctricos e electrónicos, os negociantes de RAEE

teñen que presentar unha memoria anual específica para estes residuos. Así, tendo en

conta a disposición transitoria oitava os negociantes remitirán ás comunidades autónomas

en formato electrónico a memoria anual prevista no artigo 37.8 co contido sinalado no

anexo XVIII apartados b e c a partir dos certificados dos xestores.

¿Como se debe presentar a memoria?

Debe  cubrir  o  formulario  de  memoria  anual  dispoñible  na  páxina  web

http://sirga.cmati.xunta.es/declaracion-anual-tramites     seguindo as instrucións amosadas a

continuación, e presentala en formato editable a través da sede electrónica da Xunta de

Galicia, na páxina web https://sede.xunta.gal/portada, escollendo o procedemento MT201I.

¿Cal é o prazo de presentación?

Nos tres primeiros meses do ano seguinte ao do período de cumprimento.

¿A quen se dirixe?

Dirección Xeral de Calidade Ambiental, Sostibilidade e Cambio Climático 

Subdirección Xeral de Residuos

Servizo de Residuos

INSTRUCIÓNS PARA CUBRIR A MEMORIA ANUAL DOS NEGOCIANTES

DE RESIDUOS DE APARELLOS ELÉCTRICOS E ELECTRÓNICOS (RAEE)

O formulario para a presentación da memoria anual de xestión de RAEE componse de varias

follas excel, concretamente por 9 follas denominadas (dende a 1 ata a 9) da seguinte maneira:

1. IDENTIFICACIÓN

2. RELACIÓN TÁBOAS

3. TÁBOA 1

4. TÁBOA 2

5. TÁBOAS 3a e 3b

6. TÁBOA 4a

7. TÁBOA 4b

8. TÁBOA 5

9. DECLARACIÓN

1. IDENTIFICACIÓN

Nesta primeira folla deben cubrir os datos xerais da empresa autorizada como negociante de

RAEE e os do seu representante legal.

1 Identificación da entidade que presenta a información

Datos da empresa

���� C.P: código postal.

���� C.A: Comunidade Autónoma.

���� NIMA*: número de identificación medioambiental. .

���� Nº  de  inscrición  no  Rexistro:  número  de  autorización  que  a  empresa  posúe  no

Rexistro Xeral de Produtores e Xestores de Residuos de Galicia. Destacar que cada

actividade declarada debe contar cun número de autorización asociado.

*O número de identificación medio ambiental (NIMA) é un código de 10 díxitos que identifica de

forma única a un centro, instalación ou emprazamento onde se realicen actividades de ciclo de

produción, recollida e xestión de residuos.

Datos do Representante Legal

Describirase neste apartado os datos persoais do representante legal da empresa xestora.

2. RELACIÓN TÁBOAS

Nesta primeira folla infórmase das táboas que forman parte do formulario e que se deben

cubrir.

2 Datos de recollida separada na Comunidade de Galicia

Para contestar a este punto 2 débense cubrir as táboas 1, 2 e as táboas 3a e 3b.

3 Datos de preparación, prevención para a reutilización, reciclaxe e valorización de RAEE

Para contestar a este punto 3 débense cubrir as táboas 4a, 4b e a táboa 5.

Nesta folla (Relación táboas) só hai que cubrir o campo de SI ou NON, contestando a se se

presentan ou non os certificados dos xestores.

3. TÁBOA 1

TÁBOA 1: 
Información de recollida de RAEE agregada segundo fraccións de recollida e grupos

de tratamento (total recollido).

Esta folla  cubrirase coa cantidade (t)  de RAEE, clasificados en categorías e subcategorías

sinaladas no Anexo III. Categorías e subcategorías de AEE incluídos no ámbito de aplicación

do  real  decreto  a  partir  do  15  de  agosto  de  2018,  indicando  a  orixe  dos  RAEE  de  uso

domésticos e  os  de  uso  profesional,  e  se  a  xestión  se  realizou  baixo  a  organización  dos

produtores de AEE ou non.

���� RAP:  Residuos  baixo  a  organización  dos  produtores  de  AEE  (responsabilidade

ampliada dos produtores).

���� NON RAP: residuos baixo a recollida e xestión diferente á organización dos produtores

de AEE.

4. TÁBOA 2

TÁBOA 2. Identificación dos puntos de recollida dos residuos e a súa rastrexabilidade

Esta folla cubrirase cos datos que identifican aos puntos de recollida de RAEE e os xestores

que interveñen tanto na recollida, como no seu almacenamento e no seu tratamento final.

���� Orixe: se é un RAEE de uso doméstico ou profesional (despregable).

���� Procedencia:  se o RAEE procede de: punto limpo, distribuidor, xestor, particular ou

produtor de RAEE profesionais (despregable).

���� Categoría e subcategoría: segundo o anexo III. Categorías e subcategorías de AEE

incluídos no ámbito de aplicación do real decreto a partir do 15 de agosto de 2018, do

Real Decreto 110/2015, do 20 de febreiro, sobre residuos de aparellos eléctricos e

electrónicos.

���� LER-RAEE:  os códigos identificados na táboa 1. Equivalencias entre categorías de

AEE, fraccións de recollida (FR) de RAEE e códigos LER-RAEE do Anexo VIII do Real

Decreto 27/2021.

���� Nº de inscrición: no caso de que o RAEE proceda dun xestor, sinalar a autorización

do xestor de procedencia, e máis as autorizacións dos transportistas e dos xestores

intermedios e finais.

���� Peso (t): cantidade de RAEE procedentes do punto, sen incluír o peso das embalaxes,

instrucións, manuais ou similares, os accesorios que non sexan necesarios para o uso

ou funcionamento do RAEE.

5. TÁBOAS 3a e 3b.

TÁBOA  3a.  Grao  de  consecución  de  obxectivos  de  recollida  para  RAEE  domésticos  e

profesionais.

Nesta folla cubrirase só a táboa 3a coa cantidade (t) total de RAEE recollidos por categoría.

A TÁBOA 3b. Índice de recollida alcanzado, complétase ao cubrir a táboa 3a.

6. TÁBOA 4a.

TÁBOA 4a.  Destino dos RAEE recollidos (Centros de clasificación, Centros de preparación

para a reutilización e Plantas de tratamento).

Esta táboa cúbrese, tendo en conta a cantidade recollida de RAEE, indicando o destino ao que

se  envían  os  RAEE  recollidos,  e  sempre  considerando  se  a  xestión  se  realizou  baixo  a

organización dos produtores de AEE ou non.

���� RAP: Residuos baixo a organización dos produtores de AEE (responsabilidade 

ampliada dos produtores).

4 de 5



 

���� NON RAP: residuos baixo a recollida e xestión diferente á organización dos produtores

de AEE.

���� Cantidade destino dentro CA: a cantidade (t) de RAEE destinada a xestores da 

comunidade galega.

���� Cantidade destino fóra CA: a cantidade (t) de RAEE destinada a xestores doutras 

comunidades autónomas.

7. TÁBOA 4b.

TÁBOA  4b.  Tratamento  dos  RAEE  nas  plantas  (reciclado,  valorización  e  eliminación)  en

España ou tratados fóra do país.

Para cubrir esta táboa son necesarios os certificados dos xestores.

Considerando as cantidades (t) de RAEE destinadas ás Plantas de tratamento que se indicaron

na Táboa 4a e os certificados dos xestores, esta táboa cúbrese coas cantidades de RAEE que

se reciclaron, valorizaron, eliminaron ou se enviaron a outros Estados Membros ou a fóra da

Unión Europea. Sempre indicando se a xestión se fixo baixo a organización dos produtores de

AEE ou non.

8. TÁBOA 5.

Esta folla consta de 2 táboas que fan referencia aos datos relativos dos RAEE xestionados e os

seus obxectivos.

A táboa “Datos relativos dos RAEE xestionados” é a única que hai que cubrir, indicando a

cantidade (t) de RAEE recollidos e a cantidade (t) destinada a preparación para a reutilización,

a reciclaxe e a valorización. A táboa “Obxectivos de valorización” completase automaticamente

cos datos obtidos da primeira táboa.

